
Përgaditja dhe aftësimi i studentëve për hartimin dhe menaxhimin e 
projekteve ishte synimi që pati projekti “Përpilimi dhe menaxhimi i projekteve” i cili u 
realizua për studentët dhe stafin e UEJL-së. Nevoja për edukim lidhur me hartimin 
dhe implementimin e projekteve ishte e shprehur në këtë institucion dhe aktivitetet e 
këtilla janë hapa të cilat japin kontribut të çmuar në përgatitjen e kuadrove të reja 
dhe të motivuar që të zhvillojnë aftësitë e tyre menaxhuese për projekte të ndryshme. 

Ky trajnim arsyetohet edhe më shumë kur nga praktika vërejmë që dita ditës 
aktivitetet, si të niveleve studimore por edhe ato akademike, zhvillohen dhe 
përgaditen në formë projektesh, dhe për të qenë konkurrent dhe të avancuar si 
institucion me nivelet tjera bëjmë trajnimin adekuat të kuadrit tonë.

Qëllimet e projektit:

- motivimi dhe aktivizimi i studentëve për çështjen e projekteve

- avancimi i aftësive të studentëve të UEJL-së për përpilimin e projekteve

- përpilimi i manualit dhe informimi i studentëve për përpilimin e projekteve

Në kuadër të projektit u organizua një trajnim, ku morën pjesë studentë të 
UEJL-së, kryesisht të programit Master, dhe staf akademik të profesorëve dhe 
asistentëve të angazhuar në UEJL. Trajnimi kishte karakter interaktiv ku përdorej 
puna në grupe, e cila motivonte dhe inkuadronte drejtpërdrejt pjesëmarësit që të 
njohin dhe zhvillojnë aftësitë e tyre në lëminë e përpilimit dhe definimit të qëllimeve, 
aktiviteteve, rezultateve, përgaditjes së planeve vepruese, e kështu me radhë. 
Rrjedhimisht përfshiheshin dhe ushtroheshin të gjitha pjesët kryesore që paraqiten 
dhe përshihen në të gjitha standardet e projekt propozimeve.

Projekti në fjalë është i finansuar nga Universiteti i Evropës Juglindore (UEJL) 
ndërsa është implementuar nga Instituti për Ambientin Jetësor dhe Shëndetin - 
UEJL, i cili njëherësh menaxhon edhe programin postdiplomik për “Menaxhimin e 
Ambientit Jetësor”.

Mund të themi se ky është vetëm fillimi dhe se aktivitetet dhe hapat e këtillë do 
të vazhdojnë edhe në të ardhmen me qëllim të edukimit dhe aftësimit të kuadrove të 
reja për përpilimin dhe menaxhimin e projekteve. Sigurisht, cikle të ndryshme do të 
zhvillohen për formimin e grupeve profesionale nga kuadrot dhe studentët tanë për 
sektore konkrete.

Projekti
Përpilimi dhe menaxhimi i projekteve

Finansues i projektit
Universiteti i Evropës Juglindore

Duke parë rëndësinë e projekteve në sferën e realizimit të aktiviteteve të 
ndryshme akademike dhe shkencore dhe për të rekrutuar kuadrin dhe studentët 
tanë lidhur me hartimin dhe menaxhimin e projekteve, UEJL pa të arsyeshme që të 
finansojë një projekt të këtillë i cili do të sjell rezultatet si për stafin tonë akademik 
gjithashtu edhe për studentët që studiojnë tek ne dhe që kanë prirje dhe interes për tu 
kyçur në projektet tona, me çka do ti zhvillojnë edhe më tej njohuritë dhe aftësitë e 
tyre menaxhuese.

Sigurisht një investim i këtillë është në interes të përbashkët si për 
universitetin tonë, njëherit edhe për studentët që studiojnë tek ne, pasi kjo rrit edhe 
nivelin profesional dhe praktik të programeve tona. Grupet e trajnuara për 
menaxhimin e projekteve do të japin ide dhe do të përpilojnë projekte në të ardhmen, 
projekte të cilat do të zhvillojnë disa sektorë të rëndësishëm të këtij universiteti dhe 
do të ndikojnë që të mund të sjellim projekte më të mëdha nga donatorë të jashtëm që 
planifikojnë të investojnë në kuadrin universitar në Republikën e Maqedonisë.

Implementues i projektit
Instituti për Ambientin Jetësor dhe Shëndetin

Programi i studimeve postdiplomike për ambientin “Menaxhimi i Ambientit 
Jetësor” i cili organizohet nga Instituti për Ambientin Jetësor dhe Shëndetin në 
kuadër të UEJl-së është i disejnuar që studentëve parasëgjithash tu ofrojë mundësi 
hulumtuese, përpiluese dhe menaxhuese të projekteve dhe kërkimeve shkencore nga 
sfera e ambientit. Për këtë qëllim ky institut implementoi këtë projekt ku u trajnuan 
studentë të programit postdiplomik që realizohen në UEJL,  kryesisht të programit 
“Menaxhim me Ambientin Jetësor” si dhe një pjesë e stafit akademik të UEJL-së me 
çka u mundësua që të fitohen dijeni dhe përvoja shtesë për hartimin dhe 
implementimin e projekteve të ndryshme, dhe veçanërisht ato nga sfera e ambientit 
jetësor.

Kjo do ju shërbejë studentëve tanë që të jenë më të avancuar dhe 
profesionalizuar për përgaditjen e projekt propozimeve duke respektuar standardet e 
kërkuara nga donatorë të ndryshëm dhe t’i shtojnë mundësitë për zhvillimin dhe 
përparimin e ambientit jetësor në vend dhe më gjërë.

IEH SEEU
Institute for Environment and Health

Në kohën e sotme kur bota kryesisht aktivitetet e saja i ndërmer dhe i kryen 
përmes projekteve të ndryshme të cilat përgatiten nga kuadro dhe njerëz 
profesionistë, është vështirë për të dhënë definimin rreth kuptimit konkret të fjalës 
projekt. Sigurisht janë dhënë mendime të ndryshme lidhur me këtë problematikë, 
mirëpo çdo definim ka një konotacion konkret dhe nuk përfshin tërë atë që ngërthen 
në vete kuptimi i gjërë i termit projekt. Duke pasur parasysh këto vështirësi dhe duke 
konsideruar se definimi i projektit duhet më së tepërmi t’i përshtatet grupit konkret 
të cilit i dedikohet, për të qenë më i kapshëm për të, në këtë manual do të dëfinohet 
kuptimi i projektit në aspekt të përpilimit dhe menaxhimit të tij për qëllime 
kërkimore-shkencore, si dhe projektit të sektorit civil dhe menaxhues.

Kuptimi i projektit mund të definohet si një sërë aktivitetesh të koordinuara 
dhe të kontrolluara, të cilat ndërmerren me qëllim të caktuar, në një periudhë kohore 
dhe me një çmim të përcaktuar.

Projekti përbëhet nga:
- veprime të destinuara për zgjidhjen e problemeve zakonisht të ndërlikuara
- veprim i cili ka të definuara qëllimet dhe rezultatet e pritura
- veprime të planifikuara në kohë të caktuar, me buxhet të caktuar dhe me 

burime njerëzore të caktuara
- veprime që kanë rezultate praktike dhe konkrete

Projekti realizohet përmes punës së njerëzve të caktuar, të cilët i tubon qëllimi i 
përbashkët i projektit, ku theksohet në veçanti puna në grupe dhe menaxhimi i 
personave udhëheqës, pastaj përgjegjësia e secilit pjesëmarës në projekt si dhe në 
fund pason rezultati i arritur nga puna e kryer dhe raportimi për një gjë të tillë.

Termi tjetër i cili duhet definuar pas projektit është menaxhimi. 
Ndërlidhshmëria e projektit dhe menaxhimit është e pashkëputshme. Nuk mund të 
implementohet një projekt pa menaxhim dhe thjesht nuk mund të arrihen rezultatet 
e pritura pa një menaxhim të mirë të aktiviteteve dhe njerëzve që implementojnë 
projektin.

Menaxhimi paraqet tërësinë e veprimeve, planifikimeve, organizimeve, 
shpërndarjen e detyrave dhe orientimin e njerëzve nëpër detyra përkatëse, definimi i 
qëllimeve, e kështu me rradhë, që rezulton në arritjen e objektivave të paracaktuara 
në projekt përmes ndjekjes së planit të paracaktuar. Pra, menaxhimi nënkupton 
mënyrën, llojet e aktiviteteve dhe ecurinë e punës në faza të ndryshme si dhe 
organizimin e brendshëm të njerëzve dhe detyrave të tyre.

Nocionet projekt dhe menaxhim

Para se të fillohet me përgaditjen e projektit duhet të bëhet plani dhe ciklet 
bazë, nëpër të cilat do të mblidhen dhe trajtohen çështjet që synon t’i zgjidhë projekti. 
Në literaturë më së shpeshti dhe më praktike është ndarje e mëposhtme e cikleve të 
përgaditjes së projektit:

Analiza e nevojave

Qëllimi kryesor dhe objektivat

Strategjia dhe metodika

Planifikimi i aktiviteteve dhe korniza kohore

Zbatimi i aktiviteteve 

Monitorimi, vlerësimi dhe raportimi

Vazhdimësia apo qëndrueshmëria

Pasi grupi punues, i cili ka idenë për përgaditjen e një projekti konkret, të 
mblidhet për të diskutuar këtë çështje, duhet të ketë ndarjen e mësipërme në cikle të 
hapave të ardhshëm që duhet ndërmarë pasi është dhënë ideja e projektit. Rëndësia e 
këtyre cikleve qëndron në definiminin gradual të nevojave të shoqërisë për një 
aktivitet të tillë, qëllimet e projektit dhe aktivitetet e tij.

Më poshtë do të analizohet secili cikël ndaras për të pasur studentët një pasqyrë 
më të qartë për mënyrën dhe stratëgjinë e qasjes, përgaditjes dhe shkruarjes së një 
projekti.

Analiza e nevojave kërkon që të bëhet identifikimi i problemeve dhe nevoja që 
ka një shoqëri e ngushtë apo një komunitet duke përcaktuar rëndësinë dhe prioritetin 
e çdo nevoje të komunitetit, burimet ekzistuese njerëzore, mundësitë që ofron vet 
rajoni dhe komuniteti.

Për të qenë më të saktë dhe më praktikë grupi punues i projektit në këtë fazë 
duhet dhënë përgjigje kryesisht këtyre pyetjeve:

1. A është ideja dhe projekti i duhur për atë komunitet?
2. Mundësia e përshtatjes së komunitetit me një ide të tillë?
3. Cili është problemi që do të zgjidh projekti?
4. Risitë dhe ndryshimet që do të sjell projekti?
5. Cilët grupe synon ti përfshijë projekti?

Marja e përgjigjeve nga pyetjet e sipërme do na çojë që të kemi një vlerësim të 
qartë se projekti në fjalë që po përpiqet grupi punues ta realizojë në të ardhmen a 
është i duhur dhe për momentin i nevojshëm për komunitetin që i dedikohet dhe a i 
pranon shoqëria ndryshimet që do të sjell projekti konkret. Nëse nga vlerësimi i bërë 
meret përgjigje pozitive, atëherë grupi punues mund të vazhdojë në shqyrtimin e 
mëtejshëm në këtë fazë.

Gjëja tjetër që duhet bërë është vlerësimi i burimeve, shërbimeve dhe 
mundësive që posedon institucioni apo organizata për menaxhimin e një projekti të 
tillë, si dhe kushtet dhe ambienti shoqëror ku do implementohet projekti.

Vlerësimet në vijim duhet bërë në dy drejtime:

Vlerësimi i brendshëm (organizatës/institucionit)
A posedon organizata/institucioni burime njerëzore dhe teknike për 

ndërmarjen e një projekti të tillë?
Struktura organizative dhe udhëheqëse e organizatës/institucionit?
Përputhshmëria e qëllimeve të projektit me misionin dhe qëllimet e 

organizatës/institucionit?
Projektet dhe përvojat e ngjashme?

Vlerësimi i jashtëm (mjedisit shoqëror)
A mund të implementohet projekti në atë mjedis shoqëror?
Kultura dhe tradita e atij mjedisi?
Gjendja sociale dhe ekonomike e mjedisit?
Politika, aspekti ligjor dhe ekonomik i mjedisit lidhur me projektin?

Analiza e nevojave

Në këtë fazë, kur më është bërë analiza e nevojave dhe vlerësimi i mjedisit ku do 
të implementohet projekti, do të definohen se cili është qëllimi kryesor i projektit dhe 
objektivat konkrete që do t’i arrijë ky projekt me realizimin e tij.

Definimi i qëllimit kryesor

Një projekt duhet të ketë një qëllim kryesor i cili përmbledh idenë themelore 
dhe bazën të cilën projekti tenton ta ariijë. Qëllimi kryesor zakonisht duhet të jetë i 
përmbledhur në një fjali të vetme e cila duhet të jetë e qartë dhe e formuluar mirë, ku 
do përmblidhet çështja kryesore që do ta trajtojë projekti.

Donatori nga ky qëllim duhet të kuptojë se cila është esenca që do të shtjellojë 
projekti.

Objektivat e projektit

Objektivat e projektit duhet të burojnë nga qëllimi kryesor i projektit. Ata janë 
formulime të shkurtëra dhe precize të cilat më konkretisht definojnë se çfarë 
probleme konkrete do të trajtojë projekti. Ato duhet të numërohen dhe nuk duhet të 
jenë pak apo shumë qëllime të përcaktuara brenda projektit. Zakonish tre deri pesë 
objektiva janë të mjaftueshme për një projekt.

Ekziston një formë për vlesrësimin dhe mënyrën se si duhet të përgaditen 
objektivat. Metoda e tillë është metoda e mirënjohur SMART që është e zbërthyer më 
poshtë.

Specific
Measurable
Achievable
Realistic
Time-based 

Pra objektivat duhet të jenë:
    Specifike
të Matshme
të Arritshme
    Reale
    Të përcaktuara në kohë

Strategjia e implementimit të një projekti dhe të ndonjë aktiviteti është çështje 
që ka të bëjë me qëllimet dhe objektivat e përcaktuara. Një strategji ka në suaza të 
determinantave primare qëllimin e projekti, apo cakun se ku do të arrihet, që më pas 
të përcaktohet mënyra se si do të arrihet deri atje, pra strategjia e punës.

Në fazën e strategjisë përcaktohen hapat e punës dhe aktivitetet që do të 
ndërmeren në sajë të realizimit të projektit, mënyra kohore e përgaditjes dhe 
implementimit të aktivitetit dhe kuadri i angazhuar në çdo cikël të projektit.

Grupi punues bashkërisht duhet të hartojë strategjinë e veprimit gjatë 
implementimit të një projekti. Në raste të ndryshme mund të paraqiten më shumë 
strategji implementuese, e në këtë rast grupi duhet të definohet për njërën prej tyre e 
cila është më e përshtatshem, ose të bëjë modifikim të tyre për të nxjerrë një strategji 
të re e cila i përfshin në mënyrë më adekuate proceset dhe ciklet e punës. 

Për të patur sukses stretegjia dhe të anashkalohen mangësitë e mundëshme 
gjatë një projekti duhet që grupi punues strategjinë t’ia prezantojë kuadrit i cili është 
i angazhuar në implementimin e projektit. Kjo bën të mundshme që të dihen 
paraprakisht hapat dhe përgjegjësitë e secilit pjesëtar të projektit dhe të bëhet një 
kooperim më i mirë brenda stafit që implementon një projekt.

Metodika është mënyra se si do të realizohet një aktivitet konkret apo aplikimi i 
ndonjë metodologjia brenda projektit në tërësi. Ky element e luan rolit e tij në projekt. 
Donatori është i interesuar që të dijë se aplikuesi në çfarë mënyre, pra cilat metoda i 
ka zgjedhur se do ti përdor gjatë një projekti. Metodat duhet të përcaktohen në 
përputhshmëri me grupin shënjestër të projektit, lloji i projektit, buxheti, kuadri dhe 
hapësira e implementimit të projektit.

Duke sublimuar këto që thamë dhe duke analizuar kërkesat dhe qëllimet e 
donatorit, duhet të përcaktohet metodologjia adekuate që do të përdoret gjatë një 
projekti konkret. 

Metodika e përzgjedhur gjithashtu duhet të reflektojë konceptin e 
përgjithshëm të projektit, si dhe misionin e institucionit/organizatës. Për shembull, 
shumica e institucioneve/organizatave mjedisore nuk do të përzgjidhnin një 
metodikë që vret grabitqarët natyrorë për të ruajtur një lloj të rrezikuar për t’u 
zhdukur.

Metodikat e punës janë mënyra se si do të zbatojmë aktivitetet e ndryshme për 
të arritur objektivat e vendosura ose për të përmbushur një hap të projektit. 

Strategjia dhe metodika

Planifikimi i aktiviteteve në kuadër të një projekti paraqet punën kryesore që 
duhet të bëjë grupi punues për të treguar  mënyrën se si do të ndërlidhen aktivitetet e 
projektit me qëllimet e përcaktuara dhe si do të arrihen rrezulatet konkrete. Kjo 
sigurisht kërkon kohë dhe punë më profesionale. Në këtë kontekst grupi punues 
duhet të jetë i përpiktë në detyrat paraprake dhe i njohur me procesin e analizës dhe 
hapave të përmendur më parë të projetkit, që në planifikimin e aktiviteteve të arrihet 
një koordinim më i mirë.

Në këtë fazë duhet të hartohet plani i aktiviteteve konkrete që do të ndërmeren 
në kuadër të projektit, të përcaktohet korniza kohore e implementimit të tyre, 
përgjegjësitë e menaxhuesve dhe personave apo institucioneve përgjegjës/e për 
implementim, buxheti i paraparë dhe sqarime shtesë sipas nevojës.

Një planifikim standard do të përfshinte në vete këto elemente:

- definimi i aktiviteteve që planifikon organizata/institucioni t’i ndërmer në 
kuadër të projektit dhe sqarime për rrjedhën e tyre dhe lidhshmërinë me qëllimin dhe 
rezultatin që do arrihet,

- përgaditja e kornizës kohore, ku përcaktohet se cili aktivitet kur do të 
përgaditet dhe në çfarë faze të projektit do të implementohet

- është e preferueshme që për çdo aktivitet të veçantë të përcaktohet se kush 
është përgjegjës për realizimin e tij, e posaçërsiht nëse projekti implementohet nga 
më shumë organizata apo institucione,

- përpilimi i buxhetit për projektin në tërësi, dhe i arsyetimit të tij.

Ky proces kërkon mund dhe koordinim të ngushtë mes anëtarëve të grupit 
punues, veçanërisht kur në projekt përfshihen më shumë institucione. Planifikimi 
tregon për seriozitetin dhe përvojën e aplikuesit. Gjatë vlerësimit, donatorët i 
kushtojnë më së tepërmi rëndësi pikërisht këtij cikli. Planifikimi i projektit të jep 
mundësi të shohësh një modul se si planifikon të zbatosh një projekt. Ajo nxjerr në 
pah mangësitë dhe përparësitë e projektit.

Kujdes të veçantë duhet kushtuar që gjatë hartimit të aktiviteteve dhe kornizës 
kohore të mos kemi ngjashmëri apo përsëritje të të njëjtit aktivitet, apo të mos kemi 
konflikt kohor gjatë zbatimit të aktiviteteve, p.sh. gjatë gjashtë muajve kohë për 
implementim, ne kemi paraparë që aktivitetet t’i ndërmarim për dy muaj, apo dy e më 
shumë aktivitete brenda të njëjtës kohë. Një gjë e tillë fut konfuzion dhe pesimizëm 
tek vlerësuesit e projektit.Vet planifikimi në vete ngërthen disa faza dhe përdorimin 
e disa metodave dhe kornizave. Më poshtë do të diskutohet për këto metoda dhe do të 
jepen disa shembuj prej tyre.

Korniza logjike (apo në anglisht Logic Frame) paraqet një metodë të 
strukturimit dhe të planifikimit të aktiviteteve në kuadër të projektit, e cila 
mundëson që në një matricë prej shtyllave dhe rreshtave në proporcion katër reshta 
dhe katër shtylla të përmblidhet një plan konkret i një projekti.

Në kuadër të shtyllave bëjnë pjesë: logjika e intervenimit, treguesit e matshëm 
apo verifikueshëm, burimet apo mënyra e verifikimit dhe supozimet për logjikën e 
intervenimit. Në aspektin e rreshtave janë vënë disa elemente të cilat janë të 
ndërlidhura me këto kolona dhe secila shtyllë i korespondon edhe një reshti. Qëllimi i 
projektit, objektivat, rezultatet dhe aktivitetet bëjnë pjesë në kuadër të rreshtave. 

Logjika e intervenimit të projektit shënohet në shtyllën e parë. Aty tregohet 
ndërlidhshmëria e objektivave të projektit në relacionin shkak-pasojë. Aktivitetet që 
ndërmeren në kuadër të projektit sjellin edhe rezutate konkrete. Relzultatet e 
projektit do të duhej të sillnin deri te arritja e qëllimit të projektit. Projektet 
standarde përmbajnë një qëllim kryesor dhe më shumë objektiva që janë në 
pajtueshmëri me qëllimin kryesor dhe kjo lehtëson më shumë gjatë përgaditjes së 
kësaj kornize pasi të gjitha razultatet dhe aktivitetet orientohen kah arritja e qëllimit 
kryesor. 

Shtylla e dytë përmban treguesit e verifikueshëm. Këto janë ata tregues të cilët 
mundësojnë që të tregojnë indikatorët real apo përshkrimi i gjendjes që korespondon 
me qëllimin e projektit. Këta trgues duhet të përshkruhen për qëllimin, objektivat, 
rezultatet dhe aktivitetet e projektit në kornizën logjike. Matësit e këtillë tregojnë për 
rezultatet e projektit.

Sa u përket indikatorëve ata duhet të jenë specifik dhe të kenë karakteristikat e 
mëposhtme:

- indikatorët duhet të jenë të arsyeshëm
- indikatorët duhet të jenë të pavarur
- indikatorët duhet të tregojnë rëndësinë e objektivave dhe qëllimit
- indikatorët duhet të jenë të përcaktuar në cilësi, sasi dhe në kohë (pra të mund 

t’u përgjigjen pyetjeve sa?, çfarë?, si?, dhe ku?)
- në raste të ndryhsme ata mund të jenë të tërthortë në relacion me qëllimin dhe 

objektivat e projektit

M nyrat apo burimet e verifikimit janë në lidhshmëri me treguesit e 
verifikueshëm. Ato duhet të japin të dhëna të dokumentuara apo mënyra dhe kohë të 
mbledhjes së të dhënave për treguesit konkret. Duhet të synohet që në këtë shtyllë të 
tregohen burimet dokumentuese dhe ekzistuese, por në mungesë të tyre mund të 
shkohet në të dhëna nga hulumtimet apo aktivitetet e ardhëshme. 

Në shtyllën e katërt duhet të potencohen synimet e projektit, të cilët janë të 
lidhur me faktorë të jashtëm por që indirekt ndikojnë në arritjen e projektit. Për 
shembull nëse qëllimi i projektit është kompjuterizimi dhe lidhja e internetit në 
shkollë, në këtë rast kompjutorët dhe interneti mund të përdoren për çështje 
akademike dhe hulumtuese por edhe për lojra dhe për argëtim. Kështu për rastin 
konkret duhet potencuar se supozimi është: përdorimi i kompjutorëve nga ana e 
nxënësve për qëllimin e përcaktuar në projekt apo për qëllime edukativo-arsimore.

ë

verifikimit

Supozimet

Qëllimi i
projektit

Objektivat
e projektit

Rezultatet

Figura 1
shembull i tabelës së kornizës logjike



Një mënyrë tjetër efikase për prezentimin e aktiviteteve në afatet kohore të 
implementimit të tyre është edhe mënyra e “gantogramit”. Kjo metodë mundëson që 
në një tabelë të paraqiten aktivitetet që planifikohen të ndërmerren dhe koha e 
parashikuar për implementim të aktiviteteve. Poashtu në to mund të shënohet sa 
njerëz dhe resurse nevojiten për aktivitetin konkret (kontributi), personi që është 
përgjegjës për aktivitetin konkret dhe buxheti i kërkuar për atë aktivitet. Njëherit 
kjo tabelë të mundëson që aktivitetet të radhiten në mënyrë kronologjike, të evitohen 
konfliktet kohore të aktiviteteve, dhe të planifikohet më mirë i tërë plani veprues i 
projektit.

Derisa te korniza logjike aktivitetet janë të parashtruara në një mënyrë më të 
përgjithësuar dhe në një radhitje tjetërfare, tek kjo tabelë duhet të theksohen të 
gjitha aktivitetet e planifikuara në kuadër të projektit.

Është e rëndësishme që pasi të jetë përgaditur kjo tabelë të analizohet edhe 
njëherë nga grupi punues me qëllim që të evitohen mangësitë apo gabimet eventuale, 
të cilat do të shkaktonin konfuzion tek donatori nëse hasen në këtë tabelë. Në këtë 
mënyrë donatori do ta ketë më të qartë kohën e realizimit të aktiviteteve konkrete të 
projektit, përgjegjësitë konkrete për çdo aktivitet si dhe buxhetin që kërkohet për 
aktivitetin përkatës.

Forma e gantogramit jo çdoherë dhe në çdo aplikacion kërkohet e njëjtë. Ajo 
mund të ndryshojë tek shtylla e kontributit apo buxhetit. Këto shtylla mund edhe të 
mos jenë në tabelën kohore. Kjo pasi në buxhetin detal që parashtrohet së bashku me 
projekt propozimin e një projekti mund të vërehet më konkretisht dhe detajisht përse 
është kërkuar një shumë konkrete e buxhetit. Megjithatë në standarded më komplete 
dhe më të reja të projekt propozimeve tabela kohore e aktiviteteve i përmban edhe 
këto dy shtylla. Në vazhdim po ju paraqesim një shembull se si duket një kornizë 
kohore për një projekt konkret.

Aktiviteti 2

Aktiviteti 4

Figura 2
shembull i një tabele kohore

Tabela kohore e implementimit të projektit

Përshkrimi
 i aktivitetit

muajt
Kontributi Buxheti

Personi
përgjegjës

Monitorimi dhe 
raportimi për 
projektin

1 2 3 4 5 6 7 8 9 10

Përgaditje e 
fillimit të projektit 
dhe koordinimi i 
grupit punues

Përgaditja e 
seminarit për 
trajnimin e 
studentëve

Organizimi 
(mbajtja) i  
seminarit dy ditor 
për trajnimin e 
studentëve

Takimi i 
ekspertëve për 
hartimin e 
silabuseve 
studentore

Mbajtja e tribunës 
për informimin e 
studentëve rreth 
programit të tyre 
studimor

anëtarët 
e grupit
punues

2 trajnues

koordinatori
dhe asisteni
i projektit

5 ekspertë

3 ekspertë

Koordinatori

Koordinatori
dhe

asistenti

Koordinatori
dhe

asistenti

asistenti

Koordinatori
dhe

asistenti

Koordinatori

100 €

300 €

3000 €

500 €

700 €

400 €2 ekspertë

x x

x x

x

x

x

x x

x x x x

Figura 3



Zbatimi i aktiviteteve të projektit nënkupton implementimin apo realizimin e 
planeve të përgaditura në kuadër të projektit. Në këtë fazë të projektit vjen në 
shprehje menaxhimi i mirë dhe koordinimi mes grupit që implementon projektin. Në 
të vërtetë këtu do të shihet sa është mundësia cilësore dhe profesionale për zbatimin e 
asaj që është paraparë në projekt propozim sipas planeve dhe kornizave kohore të 
definuara.

Nuk është punë e lehtë që të jesh udhëheqës i një projekti, pasi kjo gjë kërkon 
mund dhe përkushtim ndaj punës dhe detyrave që janë paracaktuar. Realiteti tregon 
se kemi përballje me probleme nga më të voglat e deri tek ato të cilat ndikojnë në 
mossuksesin e projektit. Këtu shumë do të rezultojë fakti se sa me seriozitet dhe në 
mënyrë profesionale është punuar në fazat paraprake të projektit, veçanërisht në 
fazën e planifikimit se si do të implementohet projekti.

Për të patur sukses gjatë fazës së zbatimit të projektit, udhëheqësit dhe 
përgjegjësit e aktiviteteve të projektit duhet që çdoherë të jenë të përgatitur me 
materiale dhe informacionin e duhur të projektit. Kjo nënkupton që ata duhet ta kenë 
projekti propozimin me vete, t’i kenë kornizat kohore, matricën logjike dhe planet 
tjera më detale rreth planifikimit të projektit dhe në këtë mënyrë para fillimit të çdo 
aktiviteti ti analizojnë dhe parashikojnë mirë aktivitetet dhe nevojat konkrete për 
secilin aktivitet.

Detyrat e zakonshme të cilat duhet patur në kujdes janë cekur më poshtë:

- referimi permanent tek objektivat e projektit
- azhurimi i informacionit relevant për projektin
- kontaktimi dhe informimi i partnerëve
- marrja e vendimeve
- ndarja e përgjegjësive
- organizimi dhe koordinimi
- menaxhimi i aktiviteteve dhe burimeve njerëzore
- respektimi i planit paraprak dhe afateve kohore
- monitorimi dhe vlerësimi i çdo aktiviteti

Duke përndjekur strategjinë e mësipërme, udhëheqësi do të mund të ketë një 
organizim dhe menaxhim më të mirë dhe korekt të punëve lidhur me projektin. Për të 
qenë më ekzakt, udhëheqësi duhet të mbajë një letër apo letër evidentim ku do t’i ketë 
të planifikuara të gjitha gjërat që duhet të ndërmerren si dhe gjatë zbatimit të 
aktiviteteve konkrete të mund të mbajë evidencë për rrjedhën e punës, të evaluojë 
ekspertët, të masë masën e participimit, menaxhojë burimet njerëzore dhe të tjera.

Kjo mostër parasheh aktivitetet të cilat duhet të realizohen në kuadër të 
projektit, ndan përgjegjësitë dhe definon cilët persona janë përgjegjës, për 
ndërmarrjen e çdo aktiviteti, përmban kohën se kur do të realizohet një projekt, si dhe 
vendin e paraparë për realizim. Shtylla e fundit është e rezervuar për shënimin e 
rezultateve të arritura nga çdo aktivitet konkret. Sigurisht se secili menaxhues mund 
të modifikojë, të shtojë apo të heq ndonjë kolonë, e gjithë kjo determinohet nga lloji i 
projektit dhe sasia e aktiviteteve. Megjithatë kjo mostër është një standard që 
përmban elementet esenciale për menaxhim më të mirë të projektit në tërësi.

Një tabelë të ngjashme do ta vëreni edhe tek vlerësimi dhe monitorimi I 
projektit, por aty ka disa ndryshime dhe shtylla që përkojnë me vlerësimin dhe 
monitorimin.

Mbajtja e një evidence të këtillë gjatë procesit të zbatimit të projektit ndihmon 
që së pari të menaxhohen mirë aktivitetet, të ndahen përgjegjësitë dhe të 
evidentohen rezultatet e arritura, gjë që do të na lehtësojë punën gjatë procesit të 
vlerësimit dhe raportimit për projektin, që janë fazat përfundimtare të projektit.

Aktiviteti Personi
përgjegjës

Koha e 
realizimit

Vendi i 
realizimit

Evidentimi
i rezultateve

Aktiviteti 1

Aktiviteti 2

Aktiviteti 3

Aktiviteti 4

Koordinatori

Asistenti

Personi 1

Personi 2

10 Maj 2007

20-25 Maj 2007

5 Qershor 2007

8 Gusht 2007

Tetovë

Ohër

Shkup

Tetovë

Rezultati 1

Rezultati 2

Rezultati 3

Rezultati 4

Figura 4
shembull i tabelës për menaxhimin e aktiviteteve 

gjatë zbatimit të projektit



Monitorimi

Monitorimi është procesi i mbikqyrjes së realizimit të projektit në të gjitha 
fazat e tij e veçanërisht në fazën e zbatimit të projektit. Ky proces është pjesë 
përbërëse e projektit dhe kërkon që të jetë permanent gjatë gjithë ciklit të projektit, 
pasi nëse bëhet lëshim në monitorimin e ndonjë cikli të implementimit të projektit 
atëherë kjo mangësi do të ndikojë në vlerësimin e projektit dhe më pas edhe në 
procesin e raportimit.

Karakteristike për çështjen e monitorimit, vlerësimit dhe raportimit është 
fakti që këto procese janë në mënyrë të ndërvarur të lidhura ndërmjet vete. Kështu 
nëse nuk monitorohet një aktivitet, ai nuk do të mund të vlerësohet si duhet dhe 
rrjedhimisht nuk do të mund të raportohet dhe dokumentohet ai aktivitet për 
donatorin dhe për vet organizatën/institucionin. Në këtë mënyrë mund të shohim se 
si ndikon lëshimi i monitorimit të një cikli të projektit tek fazat në vazhdim. Prandaj 
menaxhuesi i mirë do të kujdeset që procesi i monitorimit të kryhet si duhet, kur 
është e nevojshme nga vet ai, ndërsa në raste tjera mund të caktojë një person 
përgjegjës për çështjen e monitorimit.

Monitorimi nënkupton mbledhjen apo grumbullimin e të dhënave gjatë 
implementimit të projektit dhe analizën dhe korigjimin e të dhënave në rast nevoje. 
Kështu monitorimi duhet të kalojë në disa etapa:

Mbledhja e të dhënave dhe dokumenteve - në këtë etapë bëhet vetëm 
mbledhja dhe grumbullimi i të dhënave gjatë ecurisë së projektit duke tentuar që të 
arrihen të përfshihen të gjitha të dhënat e parapara në projekt. Duhet kushtuar 
kujdes të veçantë dokumenteve të ndryshme të cilat dokumentojnë apo vërtetojnë për 
një aktivitet të ndërmarë në kuadër të projektit.

Analizimi i të dhënave dhe korrigjimi - në këtë etapë pasi është 
grumbulluar materiali monitorues, bëhet analizimi i këtyre të dhënave dhe vërtetimi 
se a korespondojnë ato me të dhënat që janë paraparë në projekt, dhe pas kësaj në rast 
të mospërputhshmërisë së tyre bëhen korrigjimet e nevojshme dhe jepen këshilla për 
ndryshimet që duhet të ndërmeren në të ardhmen apo në aktivitetet në vazhdim të 
projektit.

Varësisht nga mënyra dhe tipi i monitorimit, menaxhuesi duhet të ketë 
parasysh se janë tre faktorë të cilët duhet të monitorohen edhe atë:

- monitorimi i aktiviteteve të projektit
- monitorimi i rezultateve të projektit
- monitorimi i ndikimit të projektit

Në literaturën e gjërë hasen edhe elemente të tjera për monitorim brenda një 
projekti, mirëpo këto tre të cilët i cekëm më lartë paraqesin elementet standarde të 
cilat mundësojnë që të bëhet një monitorim i mirëfilltë për të gjithë projektin.

Vlerësimi

Vlerësimi paraqet faqën në të cilën bëhen analizime dhe vlerësime për 
rrezultatet e arritura nga implementimi i projektit. Ndonëse vlerësimi, monitorimi 
dhe raportimi si cikël të projektit paraqesin pjesën më të palakmueshme dhe 
mërzitshme për stafin udhëheqës të projektit, ky cikël sjell në pah karakteristika 
shumë të rëndësishme për vet menaxhuesit, oganizatën/institucionin dhe për 
donatorin gjithashtu.

Vlerësimi jep një pasqyrë për të arriturat dhe nivelin e përfitimeve nga një 
projekt konkret. Ajo mat dhe analizon se sa janë respektuar qëllimet e projektit, plani 
i implementimit, sa janë arritur rezultatet dhe cili ka qenë ndikimi i projektit ndaj 
shoqërisë. Të gjitha këto ndikojnë që të bëhet më pas një raport i mirë për donatorin 
apo dikënd tjetër, tregon mundësitë që posedon oraganizata/institucioni për 
menaxhimin dhe bartjen e një projekti dhe suksesin e stafit që drejtpërsëdrejti 
implementon projektin. Poashtu për nevojat e organizatës/institucionit vlerësimi 
nxjer mangësitë dhe dobësitë e bëra gjatë një projekti që pastaj përmes analizave të 
ndryshme të gjenden mënyra për përmirësimin e tyre.

Vlerësimi i projektit duhet të përfshijë:

- niveli i arritjes së qëllimit dhe objektivave të projektit
- analiza dhe krahasimi i rezultateve
- ndikimi i projektit ndaj shoqërisë
- ndikimi i projektit ndaj organizatës/institucionit
- menaxhimi i projektit
- përfitimet dhe dobitë që sjell projekti
- dobësitë dhe të metat e hasura në projekt

Raportimi

Lidhshmëria e ngushtë e monitorimit dhe vlerësimit do të vërehet në fazën e 
raportimit. Të gjitha të dhënat e mbledhura në fazën e monitorimit dhe analizimi i 
tyre në fazën e vlerësimit do ta lehtësojnë shumë punën për këtë proces. Raportimi 
është përshkrimi i aktiviteteve (ecurisë së projektit) dhe i harxhimeve financiare të 
cilat janë bërë brenda një projekti. Janë dy pjesë standarde që përbëjnë raportimin, 
është raportimi përshkrues për aktivitetet dhe raportimi financiar.

Raportimi përshkrues i aktiviteteve të projektit - tek kjo pjesë e raportimit 
duhet të bëhet përshkrimi i mënyrës se si janë implementuar aktivitetet e projektit, a 
është respektuar plani implementues dhe projekt propozimi të cilin e ka financuar 
donatori, a janë arritur rezultatet e cekura, si është bërë menaxhimi dhe cili ka qenë 
ndikimi i projektit, si janë matur këto rezultate e kështu me radhë. I takon 
udhëheqësit të projektit se sa elemente do të përfshijë në raportim dhe gjithashtu 
edhe çfarë lloj raportimi kërkon donatori i projektit.

Raportimi duhet të jetë i realtë dhe në përputhje me atë që është paraqitur në 
projekt propozim si dhe atë çka është bërë në praktikë, gjatë zbatimit të projektit.

Raportimi financiar i projektit - shpenzimet të cilat janë bërë në kuadër të 
projektit duhet të shënohen në këtë pjesë të raportit. Shpenzimet duhet të jenë bërë 
në pajtim me buxhetin e projektit dhe qëllimin për të cilin kanë qenë të destinuara, 
kështu në këtë pjesë vetëm përshkruhen se ku janë destinuar fondet e projektit dhe 
në ç’masë janë shpenzuar.

Ndodh që gjatë zbatimit të projektit të mos shpenzohen fondet ashtu si janë 
paraparë në buxhetin e projektit, mirëpo një gjë e tillë duhet të ceket dhe të 
arsyetohet fakti se pse është bërë një ndryshim i tillë.

Raportimi nga aspekti kohor mund të jetë raportim mujor, tremujor, 
gjysëmvjetor dhe vjetor. Tek projektet afatshkurtëra prej 3 - 6 muaj vjen në shprehje 
raportimi mujor, ndërsa tek ata projekte të cilët zgjasin më shumë vijnë në shprehje 
raportimet tremujore apo vjetore. Se sa shpesh duhet të bëhen raportimet në një 
projekt konkret kjo gjë varet edhe nga kërkesat e donatorit, të cilat kërkesa 
menaxhuesi i projektit duhet t’i ketë parasysh dhe t’i respektojë.

Struktura e raportit

Raportit duhet kushtuar rëndësi si për nga përmbajtja e të dhënave të cilat 
përshkruhen në të, poashtu edhe për nga dukja dhe struktura e renditjes së këtyre të 
dhënave. Struktura e qëlluar tregon për seriozitetin dhe profesionalizmin e 
organizatës/institucionit si dhe grupit punues i cili është përgjegjës për 
implementimin dhe raportimin e projektit. Struktura standarde e raportimit 
zakonisht i përmban këto elemente:

- titulli

- hyrja

- përmbajtja e projektit (qëllimi, objektivat dhe aktivitetet)

- rezultatet e arritura

- metodologjia

- mendimet dhe rekomandimet e stafit të projektit

- propozimet për vazhdimësitë e projektit

- shtojca (kopje të materialeve, fotove, evidencave nga aktivitetet etj.)

Vazhdimësia apo qëndrueshmëria e projektit janë pjesë të cilat japin një 
pasqyrë për punët dhe aktivitetet që do të ndërmerren në të ardhmen dhe që janë si 
rrjedhojë e implementimit të tërësishëm të projektit. Kjo njëherit tregon për nivelin e 
rezultatit dhe ndikimin që ka një projekt për rrethinën ku implementohet. Suksesi i 
projektit qëndron në qëndrueshmërinë e tij pas mbarimit të finansimit nga ana e 
donatorit/ve.

Se si do të planifikohet vazhdimësia e projektit kjo gjë i takon grupit punues që 
merret me hartimin e projektit. Vazhdimësia si element duhet të ceket gjatë hartimit 
të projektit sepse kjo tregon mundësinë që ky projekt të rezulton me një 
qëndrueshmëri në të ardhmen. Vet aktivitetet e projektit do të determinojnë 
vazhdimësinë e projektit kështu që gjatë përpilimit të projektit duhet dizajnuar 
aktivitetet në atë mënyrë që ato të mund të sigurojnë së paku shkathtësi dhe mundësi 
të tilla që të mund të vazhdojnë në të ardhmen.

Vazhdimësia nënkupton faktin që projekti të rezultojë me diçka e cila do të jep 
efekte në afat më të gjatë. Përderisa rezultatet mund të jenë afatshkurtëra dhe 
afatgjate varësisht nga lloji i projektit, vazhdimësia duhet të tentohet të dëshmohet 
në terme më afatgjate. Kjo dëshmon për cilësinë e projektit.

Qëndrueshmëria është rezultat i vazhdimësisë së një projetki. Nëse aktivitetet 
brenda projektit vazhdojnë në terme afatgjate atëherë kjo tregon se ai projekt ka 
qëndrueshmëri. 

Gjatë përpilimit të projekt propozimit duhet kushtuar kujdes që donatori të 
mund ta ketë të qartë se si do të realizohet dhe arrihet qëndrueshmëria e projektit. 
Duhet të jemi të realtë pasi fryrjet e tepërta dhe të pabaza mund të vërehen shpejt dhe 
të vënë në dukje joseriozitetin e aplikuesit.

Megjithatë nëse një projekt është përgatitur me kujdes dhe në mënyrë të duhur 
duke respektuar punën në grupe dhe kronologjinë e përgatitjes së projektit sigurisht 
se nuk do të jetë e vështirë të dëshmohet dhe tregohet se në çfarë mënyre planifikohen 
të vazhdohen aktivitetet e projektit pas mbarimit të tij.

Shtojcë

Përpara se të shkruhet një projekt propozim dhe të dërgohet tek donatori duhet 
që fillimisht të jemi të informuar për kërkesat dhe rregullat që ka vënë donatori 
konkret. Në praktikën e projekteve është bërë zakon që donatorët të formojnë disa 
dokumente në të cilat përcaktojnë prioritetet e tyre, qëllimet që dëshirojnë t’i arrijnë 
me donimin, kushtet se cilat  organizata mund të konkurrojnë, përmbushja e 
kushteve tjera për konkurrim, posedimi i përvojës, stafit dhe mjeteve për 
implementimin e projektit dhe të tjera të dhëna të cilat duhet definuar mirë që në 
fillim të projektit. Pasi konstatohet se përmbushen të gjitha kërkesat e projektit dhe 
se një projekt i tillë është i nevojshëm për rajonin dhe organizatën/insitutcionin 
atëherë shkohet në fazën e hartimit të projektit.

Kur hyhet në fazën e përpilimit të projekt propozimit duhet kushtuar kujdes 
formatit të strukturës së projektit apo të dhënave që duhet inkuadruar. Duhet 
përcaktuar në fillim qëllimin dhe objektivat që duhet arritur dhe më pas të 
përshtaten aktivitete konkrete për ato objektiva.

Pasi kompletohet projekt propozimi dhe dokumentacioni shtesë dhe para se të 
dërgohet projekt propozimi tek donatori duhet bërë kontrolli dhe verifikimi i fundit i 
cili përfshin:

- të lexohet udhëzimi i donatorit se si duhet përpiluar projekti

- rishikohet edhe njëherë se a është i kompletuar projekt propozimi për nga 
natyra e përmbajtjes dhe evitohen gabimet që mund të jenë bërë

- mundësisht ftohet një ekspert i fushës së projekteve që ta lexojë dhe jep 
mendim për projekt propozimin

- sigurohet se a është i gatshëm edhe materiali shtesë që do ti bashkangjitet 
projekt propozimit

- të respektohet afati për dërgimin e aplikacionit 

Për qëllime praktike në vijim po japim përmbajtjen skelet apo të zbrazur se 
cilat janë kërkesat dhe çfarë kërkohet më së shpeshti të shënohet në projekt 
propozimet standarte.

Struktura standarde e një projekti

Titulli i projektit

Shënohet emri i projektit me të cilin konkurrohet . Emri nuk duhet të jetë shumë i 
gjatë por duhet me fjalë të pakta të japë një koordinim se çfarë problematike trajton 
projekti.

Institucioni/organizata bartës i projektit

Shënohet emri dhe të dhënat dhe kontaktet e organizatës/institucionit që do të jetë 
bartës dhe përgjegjës për implementimin e përgjithshëm të projektit.

Partenrët

Projekti i mirëfilltë duhet të ketë edhe organizata partnerë që do të ndihmojnë gjatë 
realizimit të projektit. Këto organizata duhet të jenë me eksperiencë dhe të të njëjtës 
sferë me qëllim që të korespondojë me kërkesat e projektit. këtu duhet të shënohen të 
dhënat dhe kontaktet e të gjitha partnerëve të një projekti.

Kohëzgjatja e projektit

Përcaktohet se për sa kohë planifikohen të realizohen aktivitetet e projektit. Mund të 
shprehen në javë, muaj ose vite.

Vendi i implementimit të projektit

Tregohet se në cilin vend planifikohen të implementohen shumica e aktiviteteve të 
projektit dhe cili vend do të përftojë më së shumti nga projekti.

Personi për kontakt

Duhet caktuar një person nga bartësi i projektit i cili do të jetë përgjegjës për 
kontaktin dhe informata lidhur me projektin. Personi për kontakt shpesh 
korespondon me menaxhuesin e ardhshëm të projektit pasi ai më së miri është i 
informuar dhe në rrjedha me ecurinë e projektit.

Në këtë pjesë mund të shënohen edhe të dhëna shtesë që kanë të bëjnë më shumë me 
çështjet formale të projektit dhe informata plotësuese për institucionin/organizatën 
dhe personat që do angazhohen në projekt.

28

Të dhënat bazë për projektin dhe aplikuesin



Justifikimi i projektit

Duhet shtruar argumentet të cilat arsyetojnë nevojën e një projektit të tillë për 
rrethin, organizatën/institucionin dhe grupin shënjestër të cilin synon ta arrijë 
projekti. Arsyetimi duhet të jetë i fortë dhe i matshëm i bazuar në të dhëna reale dhe 
në nevoja të cilat janë edhe më parë të evidentuara (opinione në media, analiza nga 
institucionet tjera etj).

Qëllimi i projektit

Qëllimi i projektit duhet të përmbajë një thënie apo fjali të shkurtër ku përmblidhet 
qëllimi kryesor të cilin synon ta arrijë projekti.

Objektivat e projektit

Përcaktohen katër ose pesë objektiva konkrete të cilat janë në lidhshmëri me qëllimin 
kryesor dhe që caktojnë më saktësisht cilat sfera konkrete do t’i prek një projekt. 
gjithashtu edhe objektivat duhet të jenë të qarta dhe shkurtëra, të matshme dhe të 
arritshme.

Aktivitetet

Kjo pjesë është përbërja më e gjërë e projektit ku duhet përshkruar të gjitha 
aktivitetet që planifikohen të ndërmeren në kuadër të projektit. Aktivitetet duhet të 
jenë mirë të planifikuara dhe të sqaruara që donatori apo kontrolluesi (vlerësuesi) i 
projekt propozimit të mund të kuptojë se çfarë lloj aktiviteti ndërmerret dhe a 
korespondon ai me objektivat e projektit.

Plani i punës dhe korniza kohore

Pasi janë caktuar objektivat dhe aktivitetet e projektit duhet të përgaditet plani i 
veprimit që parasheh mënyrën e kryerjes së aktiviteteve dhe përgjegjësit e tyre si dhe 
kornizën kohore ku planifikohet koha e realizimit të aktiviteteve të projektit.

Monitorimi dhe raportimi i projektit

Në këtë pjesë përshkruhet mënyra se si do të bëhet monitorimi dhe vlerësimi i 
aktiviteteve të projektit, kush do ta bëjë një gjë të tillë dhe çfarë lloji të raportimit do 
të dorëzohet tek donatori sipas kohës (mujor, tremujor etj).

Qëndrueshmëria e projektit

Elaborohet strategjia për vazhdimin e aktiviteteve të projektit pas mbarimit të 
fondeve nga ana e donatorit dhe pas mbarimit të projektit. Theks të veçantë duhet 
vënë vet organizatës/institucionit që ka realizuar projektin e cila duhet të angazhohet 
që me burimet e veta njerëzore dhe financiare të sigurojë vazhdimin e aktiviteteve të 
ngjashme në të ardhmen. Një plan i konkret mund të parashtrohet në këtë pjesë nëse 
planifikohet gjetja e ndonjë donatori tjetër apo i ndonjë mundësie tjetër për 
financimin e projekteve të ngjashme.

Buxheti i projektit

Buxheti financiar

Në pjesën financiare duhet të përgaditet tabela ku përfshihen pjesët përshkruese të 
buxhetit (për çfarë nevoje kërkohet financim) dhe niveli i të hollave që kërkohen i 
përcaktuar në muaj. Shembulli i mëposhtëm sqaron më qartë tabelën e buxhetit.

Sigurisht tabela e buxhetit duhet të jetë e përgaditur në detaje, duke qenë e qartë dhe 
specifike. Preferohet të bëhet ndarja në harxhimet për honorare, harxhimet direkte, 
harxhimet indirekte dhe harxhime tjera.

Buxheti përshkrues

Disa donatorë kërkojnë që të jepet përshkrim dhe të sqarohen dhe arsyetohen 
harxhimet që janë përfshirë në tabelën buxhetore. Në këtë mënyrë stafi i projektit 
duhet të bëjë një raport përshkrues ku do t’i cekë të gjitha harxhimet që kërkon nga 
donatori, do të japë arsyetimin për to dhe mënyrën se si do të harxhohen.

Nr Përshkrimi Koha Totali

Honorar për projekt koordinatorin

Huazimi i sallës për tribunë

Blerja e një kompjuteri

...

1

2

3

4

Sasia Çmimi

1

2

1

...

6 muaj

1

1

...

300 €

200 €

600 €

...

1800 €

400 €

600 €

...

Totali 5200 €

Figura 5

tabela e përpilimit të buxhetit

Buxheti i projektit



Ky material përbën pjesë hyrëse lidhur me njohuritë bazike të përpilimit dhe 
hartimit të projekteve. Sigurisht që hapat e fillimit janë më të vështirë por mendojmë 
që kjo broshurë sadopak do t’i plotësojë nevojat e studentëve dhe atyre që kanë nevojë 
për tu njohur me punën e përpilimit të projekteve. Materiali është i thjeshtë dhe i 
koncentruar në elementet themelore që duhet të përmbajë një projekt standard. Jemi 
të vetëdijshëm për lëshimet dhe mungesat kështu që jemi të hapur për vërejtjet 
qëllim mira.

Poashtu Instituti i Ambientit Jetësor dhe Shëndetit do të vazhdojë të punojë në këtë 
drejtim me qëllim të përgaditjes së një materiali tjetër me të dhëna dhe njohuri më të 
thella dhe profesionale për hartimin e projekteve ekologjike, atyre shkencore dhe 
projekteve me interes lokal, regjional dhe ndërkombëtar. Kjo sigurisht kërkon 
përkrahje dhe mjete financiare, por Instituti do të angazhohet seriozisht për 
realizimin e një broshure shtesë e cila do të përfshijë elemente më shkencore dhe 
konkrete për hartimin e projekteve.

Me respekt,

Stafi i Institutit për Ambientin Jetësor dhe Shëndetin

